
Jon 14

Jisas lirpepe pupam pele lolpepel, “Ise enke moingipere
enke olpe kolo olo. Ise yulpowo Ma lli le ki re ise
yulpoiki. Elpeingo wuru pato winem lite Eiya leiki, le ki
ke piti ma koporise tulum.”




“Wuso pepei olo punkom kolo olo, ki ma kirpeise kolo.
Le wem ki ke kopori tulum leise re fei, ki ma nou kau le
Ki ma keteise kilaise ye ki kutei soma ise ma ratei tulum
wuso ki kratei lepe.”




Ki Jon line winke leise, piti kulpowo Krais le Ki
kila moingi watafei ise. Ku yeflipiye mratei
mungario Krais piti ma nou lau luntoluku

le ku yeflipiye ma mapiri enke pouku
wem ku mila moingi

/{\ louku. Pe topiki
pilaiki pe peiteiki
ratei tef kumpu

) pinawo Patmos,
luwo peryai nimin.




Pe peiteiki ratei lepe wusoli ki keptalo il pite Ma lli le
Ki Kirpel nomnaipe kire Jisas Krais, le ninge lite
Ma lli, le le metine liti kanouku.




Frou yo fei riri lite Ma lli lirkilau lunkiki. Uf teingi lite Ma
lli lele lato yuwel lepe, ki kulwepe flenge nemple pile le
metine nele lifei flenge fei pepe.




Le ki kingitepe men nange wuso Ma lli laptei pratei
yuwel lepe, le pe piti tef, le pe piti pratei uf tef
lite towa pratel lepe, le men nange
wuso Ma lli laptei pratei peryai,
men nange yeflipiye pite yuwei re
tef lepei, ki kingitepe puro polpepei,
“Ma Ili wuso lifei flenge pepe le
sipsip ninge,
nange ili, singe
le kimplipe pite
ISe rounge
wem oli oli.”




Le ki kuluwo uf teingitel lite Ma lli lele, Jerusalem nele
yefli lite yuwel le Ma lli laltei lau tef. Ma lli lailolowo re
lirowo teingi elpesi wata pirpolo moto nire yini elpesine
piti ma nire munge lene roum maiteneme. Le ki kingitepe
Il nemple lipi pirpei fale flenge piti pile malfem piripe pite

ma liripe pratei, le pe \
ma mete pite le pele. Ma ,

lli lotel ma ratel leingalope,

_eye lo riri lepe, le kosaiki wof litit wem mete palel tipe
ele, pe ma nampir pratel, le tipe lite wof lepe olo
ininiye watafei glas. Wof lepe fale flenge pite Ma lli lire
Sipsip ninge, le le rapo niminye le linge tisi lite uf ili
lepe.




Uf ili lepe, epli lo ane re ma tini tuwowo kolo olo, wusoli
singe pite Ma lli pele ma pini puwo uf ili lepe, le Sipsip
ninge, le watafei weli liti loli nainuwo uf ili lepe.




Wolo men nange olpe ma pilape pinki pe uf ili lepe kolo
olo, lo minele piti lingiepe il olpe misiri pe uf ili lepe kolo
olo, lo minele piti lirpel
lempesipe mete, metine fei
lolpepe lepe ma linki le uf
Ili lepe kolo olo. Mete
WUSO hange pelpe olo
paptel puwo yousi pite
sipsip ninge, yousi piti
pesiepe nange pite
mete wuso Ma lli
keiniepe piti ma nou
nampir pratei, mete fei
pepe, pe poteteiye ma pinki
pe uf ili fei lepe.




“Le ma laplele lus orunu tani lutepe
pelpe. Mete ma nou pa kolo olo, enke
olpe, pouti lo pailo pire flis re moingi
kolo oloye. Menmen olpe pite pinu
pepe olo Ma lli kapi liripe taniye.”




Moingi men nange wuso pinu falepe mete, wem fei lepe
miso nauyou fale kolo olo. Flenge pite Ma lli lire sipsip
ninge ma pile uf ili lepe, le mete pele piti pesio towa lele
ma rautuwo pratei uf ili lepe. Pe ma pulwepe mi mati
pele, le nange lele ma
paltei laitei mati lelpe.




Le ki kulwepe mete wuso pa pepe, mete piti nange
pelpe lipi le pe piti yaupe, nange olo, kulwepe fale pile
onom pite flenge pite Ma lli pele. Ki kulwepe yousi
wuso paptei il pirpei pire wai louku re il pouku wuso
wem ku wala nampir mratei le ku mirpei
re mingiepe pepe, ki kulwepe nempipe
yousi fei pepe, le pe nempipe
yousi nemple pepei
piti pesiepe nange
pite mete wuso

Ma lli laptel piti

pe ma nou kali nempi
nele piti nampir pratei.




Mete wuso pa pepe, Ma lli kapi il laptei liripe lingiepe
wali lelpe le il pelpe piti pirpei re pingiepe le pe wuso
paptel puwo yousi wuso kulwepe nempipe pepe.
Minemple wuso nange pelpe olo puwo yousi piti
pesiepe nange pite mete wuso Ma lli
keiniepe piti ma nou nampir prateil,
nange pelpe olo puwo yousi pepe
kolo olo, mete fel
pepe ma Ma lli
liripe pinki weli ili.




Riri Teingi lire moto piti ma naise Sipsip ninge lepe, me
roum mirpei mirpolo, “Ye au.” Mete yeflipiye wuso
pingitepe il pepel, pe re ma pirpei pirpolo, “Ye au”. Ye
minele piti yif punko, ye au.




Ye piti onposi irpolo ma alei tipe liti ma waiye nempil liti
ratei ingi wem wem, ye au alei tipe fei lepe wusoli Ma i
ma waiye alei yawi, ye ma aisi kolo olo.

Ma lli, le ninge neleiyeyetel lele, wolo
le onom puwotei liripe mete yeflipiye

piti tef le le so watepe ninge
neleiyeyetei lele lepe.

Ma lli lolpepe soma wem mete yeflipi
wuso pulpowo lepe, pe yeflipiye miso
pa pelengi kolo olo, wolo pe miso kall
nempi liti pratei pingi wem wem.

Rom 3:23 Ku yeflipiye, ku mete piti mire il olpe, le ku ma
me mire Ma lli mepi ratei uf teingi lele kolo olo.

Rom 6:23 Wusoli il olpe pe wauku moingi liti ma. Wolo Ma
lli, le wauku nempi liti ratei mingi wem wem, le le wauku
yawi. Apa lli louku Krais Jisas, le kanouku piti kali nempi fei
lepe.

Hibru 9:27 Mete yeflipiye ma pa wem niliye, le wem pe pa |
fei, Ma Ili ma kapi il laptei liripe. -

Efesus 2:8,9 Ma Illi onom maneise le le so kaneise wusoli  }—

Ise yulpowo. Ise kane isotei kolo olo, wolo Ma lli lotei onom —

maneise le le so waise menmen pele yaupe. —

Liso ise ma rautu isotel kolo olo wusoli ise kane isotei kolo [

olo, Ma lli lotei onom maneise le le waise menmen pele
yaupe.




Rom 10:9,10 Wuso ise yirpel nomnaipe yire nemi peise  |—
yirpei yolo, “Jisas, le lli,” le enke peise leinginim, ise yulpo |—
yirpolo Jisas la wolo Ma lli nou leila, wuso ise yolpepe, Ma [—

lli miso kaneise ratei yingi wem. Wusoli enke pouku —

leinginim, ku mulpowo Ma lli le ku fale teingipe tuwopou [

mire Ma Ili. Ku mirpei nomnaipe mire nemi pouku mirpolo
ku mulpowo Ma lli, le Ma Ili kanouku.

Jon 3:16,17 Ma lli, le ninge neleiyeyetei lele, wolo le onom
puwotei liripe mete yeflipiye piti tef le le so watepe ninge
neleiyeyetei lele lepe. Ma lli lolpepe soma wem mete yeflipi
wuso pulpowo lepe, pe yeflipiye miso pa pelengi kolo olo,
wolo pe miso kali nempi liti pratei pingi wem wem. Wusoli |_
Ma lli laisi ninge lele lau tef lepei piti ma kapi il laptei liripe  |—
mete kolo olo, wolo Ma lli laisi ninge lele lau piti ma —

kanouku ku mete piti tef.




1 Jon 5:11-13 Le il punkom pepe min pirpei polpepei, Ma lli p—
wauku nempi liti mratei mingi wem wem, le ku kali nempi |—

fei lepei wem ku mulpowo ninge lele Jisas.

Metine piti lulpowo ninge, le kali nempi fei lepei. Le metine [
piti lulpowo ninge lite Ma lli kolo, le ma kali nempi liti ratei

lingi wem wem kolo olo. Ki kaptei il pepei pe ise soma ise

ma retai yolpepei, ise piti yulpowo ninge lite Ma lli, ise kali

nempi liti ratei yingi wem wem.

